
我男朋友條撚好細

客戶資料

姓名：林凱晴

年齡：24

三圍：36D、28、32

職業：富二代

感情經歷：A10

我同佢約咗喺一間Cafe到見面，我哋兩個都好準時。

「你有咩奇難雜症啊？」我問佢。

「喺佢之前拍咗十次拖，係得佢條撚最細。」佢嘆咗啖氣：「但係我仲好愛佢，佢都好想復合，你可
以點幫到我？」

「簡單啦。」我拎電話出嚟：「等我一陣。」

我用電話喺附近嘅酒店開咗間一個鐘嘅時鐘房，用咗二百蚊。

「OK喇，行啦。」我同佢講。

「吓，去邊啊？」佢有啲不明所以。

「去酒店。」

「吓？」

「得啦，信我。」

「你唔係想呃蝦條啊嘛。」

「你搵得我，都唔信我？」

「淨係一下得唔得？」

「我有話要做咩？」

「咁行啦。」

「接下來呢一個鐘你係我女朋友。」



「可以啊。」

我哋離開Cafe，嚟到我啱啱Book嘅酒店房。

「廢話唔多講啦，知點做啦。」我喺床前除褲。

「OK。」

佢除曬衫褲然後攤咗上床，而我就企喺床前。

「跟住呢？」佢問我。

「比三秒我。」我專注咁望住佢。

三。

二。

一。

「好，我扯咗啦。」我同佢講。

「吓，你講真架？」佢有啲驚訝。

「你可以度下。」我喺隨身袋到拎咗把間尺出嚟。

佢爬過嚟接過把間尺，然後度咗度我條嘢。

「5cm。」

我拎返把間尺，然後著返條褲。

「你自由發揮啦之後嗰啲。」

然後，佢著返衫褲就同我一齊離開咗酒店。

走嘅時候，前台個啊叔擰轉面笑咗一陣。

幾日後。

「你哋復合咗未啊？」我喺Whatsapp問佢。

「復合咗啦。」佢覆我：「自從嗰日之後，我覺得佢大到好似黑人咁，仲開始驚自己比佢隊穿。」

「咁就好啦。」



知唔知咩係相對論？

唔知唔緊要，總之快唔快，大唔大呢啲係比較出嚟。

沒有比較，沒有傷害。

幫世間嘅情侶復合，係我嘅使命。

你好，我係復合專員，歡迎幫襯我，不過只限女仔。

點解？用你個死人腦諗下啦。



我男朋友成個BB咁

客戶資料

姓名：陳樂兒

年齡：16

三圍：32C、24、28

職業：中學生

感情經歷：A1

我同佢相約放學之後喺佢學校附近一間餐廳見面，點知佢臨時要留堂，所以遲到不突止，仲要著住校
服過嚟。

「請問有咩問題？」我問佢。

「我著校服會唔會唔係咁好？」佢有啲怕羞。

「唔緊要，咩客我都唔歧視架。」我保持專業形象：「你可以講下佢有咩問題。」

「佢好似成個BB咁囉，但係我仲鍾意佢嘅，而佢都想復合嘅。」

「有冇多啲例子？」

「佢成日扭計要同BB爭個公園啲嘢玩囉，仲有好多白癡嘢。」

「點扭法？」

「求我咁囉。」

「會唔會真係好似小朋友咁碌地爆喊？」

「咁又唔會，普通扭下計咁啫。」

「咁好簡單啫。」

「想問要點做？」

「一間我哋行去隔離間冒險樂園，之後我會問你可唔可以入去玩，你大聲答唔得就OK。」

「好。」

講完，我就帶住佢嚟到冒險樂園門口。



「開始喇喎。」我同佢講。

佢冇講嘢，淨係扤咗扤頭。

「我可唔可以入去玩？」我照傾好嘅劇本讀。

「唔得啊！」佢大聲講。

佢真係好大聲，成個商場嘅人都即刻望住我哋。

之後我就坐低開始扮喊，過多陣仲開始尼馬滾地。

「咩事啊？」佢有啲驚慌咁問我。

我冇答佢，繼續尼馬滾地。

好快就有人開始拎電話出嚟影，佢都落荒而逃。

等佢跑走咗之後，我先慢慢起身。

「你自由發揮啦之後。」我Send咗個Whatsapp比佢。

幾日後。

「你哋復合咗未啊？」我喺Whatsapp問佢。

「復合咗喇。」佢覆我：「自從嗰日之後，我覺得佢扭計嗰陣真係好得意，仲想佢多啲扭我計。」

「咁就好啦。」

知唔知咩係相對論？

唔知唔緊要，總之B唔BB呢啲嘢係比較出嚟。

沒有比較，沒有傷害。

幫世間嘅情侶復合，係我嘅使命。

你好，我係復合專員，歡迎幫襯我，不過只限女仔。

點解？用你個死人腦諗下啦。



我男朋友係被虐狂

我男朋友係被虐狂

客戶資料

姓名：歐陽巧晴

年齡：28

三圍：34B、26、30

職業：失業中女

感情經歷：A5

我同佢相約喺旺角嘅一間Cafe，出面就係彌敦道。

「想問有咩問題呢？」我問佢。

「我男朋友…」佢似乎有口難言。

「放心講出嚟，我係專業架。」我整咗整件衫。

「我男朋友…」佢猶豫咗一陣：「係被虐狂。」

「即係重M底？」我要確認一下。

「係。」

「仲有冇補充？」

「佢同我出街會叫我摑佢之類嗰啲，但係我仲鍾意佢嘅，而佢都想復合嘅。。」

「明白。」我起身：「咁你喺到等我一陣。」

我喺某間樓上嘅情趣用品店買咗條SM用嘅狗帶，然後就返咗去。

我將條狗帶擺喺枱面：「呢個係我哋一間要用嘅道具。」

「認真？」佢有啲唔敢相信。

「認真。」

「想問要點做？」



我將個狗環扣落自己到，然後將揸手嗰邊遞比佢：「拎住佢，然後出去沿住條彌敦道一直行。」

佢猶豫咗一陣：「好。」

我埋咗張單之後，就同佢行咗出去。

一開始我比佢拖住行，已經有人開始圍觀同影相，佢都開始有啲尷尬。

行咗陣我就開始爬，佢都開始越行越慢。

最後我開始吠，佢行多幾步就已經頂唔順，就咁揼低我跑走咗。

「之後你哋自由發揮啦。」我喺Whatsapp同佢講。

幾日後。

「你哋復合咗未啊？」我喺Whatsapp問佢。

「復合咗啦。」佢覆我：「嗰日之後得覺得佢啲情趣都幾正常，而家我直頭可以話係Enjoy。」

「咁就好啦。」

知唔知咩係相對論？

唔知唔緊要，總之M唔M呢啲嘢係比較出嚟。

沒有比較，沒有傷害。

幫世間嘅情侶復合，係我嘅使命。

你好，我係復合專員，歡迎幫襯我，不過只限女仔。

點解？用你個死人腦諗下啦。



我男朋友好撚窮

客戶資料

姓名：陳善希

年齡：22

三圍：32B、24、28

職業：大學畢業生(職業不透露)

感情經歷：A1

我同佢約喺某間Cafe，今次我好唔專業地遲過佢到。

我坐低：「Sorry啊啱啱塞車。」

「唔緊要。」佢笑咗笑。

「想問下有咩問題呢？」

「冇啊，我都唔知點解佢可以咁窮，明明大家都係Fresh grad。」

「Okay，咁我想問佢銀包同銀行戶口大概會有幾多錢？」

「銀行一萬幾，銀包就百零蚊囉。」

「咁都好簡單啫。」

我拎個銀包出嚟比佢睇，裡面得一張五十蚊。

我再拎電話出嚟打開銀行App，然後撳入去睇餘額。

餘額係銀包嘅四倍，即係二百蚊。

佢睇完之後呆咗一陣，然後扤咗扤頭。

「想再問一樣嘢。」我收埋電話。

「係？」

「想問佢有冇送下禮物比你咁？」

「有啊。」



「咁都幾好。」我繼續講：「淨低嘅交比你哋自由發揮啦。」

幾日後

「你哋復合咗未啊？」我喺Whatsapp問佢。

「復合咗啦。」佢覆我：「嗰日之後我覺得佢其實都唔係好窮啫，都有錢過好多人，仲有錢送下禮物
比我。」

「咁就好啦。」

知唔知咩係相對論？

唔知唔緊要，總之有唔有錢呢啲嘢係比較出嚟。

沒有比較，沒有傷害。

幫世間嘅情侶復合，係我嘅使命。

你好，我係復合專員，歡迎幫襯我，不過只限女仔。

點解？用你個死人腦諗下啦。
 


